
Mánáidgárddis
Ovllá, Piera, Elle ja buohkat earát illudit boahtit 
mánáidgárdái. Doppe beassá stoahkat, ságastit,  
sárgut, málet, gullat muitalusaid, čierastit, čuoigat ja 
ollu eará.  

Go mii leat buohkat ovttas mánáidgárddis, de mii 
fertet maiddái ovttas ja vurrolagaid čorget, bassat, 
sihkut gavjáid, guoddit ruskkaid olggos ruskalihttái, 
čáhcet rásiid ja veahkehit unnibui. 




